
Wʉ sisigye 
isigono ntanato 
(6) ʉkwingila mu 
kyaka kya Pasaka, 
ʉYɨɨsʉ akalʉta ikange kʉ 
Betaniya ʉkwʉ aataamaga 
ʉLazalo, ʉlya ʉvɨ ʉYɨɨsʉ 
aantsʉʉsiitse. Pwʉ 
ʉMaliyamu akatoola 
ɨtsupa jya mafuta ga 
kwɨbaka aginuungʼilila aga ndalama 
nyongosu, akamʼbaka ʉYɨɨsʉ mu 
silʉnde, akampulusa ni nzwɨlɨ tsa mwene. 
Ɨnyumba jyoni jɨkadɨga ʉlʉnuusi lwa mafuta ago.



Pwʉ ʉYuuda Isikalioti, ʉvɨ aale mpamato va vakongi 
kɨtsigo na vavɨlɨ (12), akalʉta kʉ vavaha va vateeketsi 
ammendame ʉYɨɨsʉ kʉ veene. 
Aveene wʉ vapʉliike ɨkulongwi 
ɨjyo, vakahovoka, vakɨɨdɨngʼana 
ʉkʉta jʉvikʉmmomba 
indalama. Ʉkʉhʉma baaho, 
ʉYuuda akatengʉla 
ʉkʉlonda ʉnsɨkɨ 
ʉgʉnogelanie gwa 
kʉmmendama 
ʉYɨɨsʉ kʉ 
veene.



Avakongi valya vakalʉta nʉ
kʉvomba tsyoni ndʉwʉ ʉYɨɨsʉ
aavalagye, vakanotsa ɨkyakʉlya kya
Pasaka. Wʉ vigendelela ʉkʉlya, 
ʉYɨɨsʉ akatoola ʉnkate, akasaana
kwa Ngʉlʉve, akamenyula, akavapa
avakongi va mwene, akata, “Tooli, 
litsagi, ʉgʉ, gwʉ mmana gwango.” 



Ikange akatoola ɨkɨkombe, 
ɨkyale nɨ divai. Akasaana kwa 
Ngʉlʉve, akavapa, akata, “Tooli, 
nywetsagi nyɨ vooni. Lola, ʉgʉ gwʉ 
nkisa gwango gwa lwɨdɨngʼano, 
ʉguduudika kʉ nongwa jya vaanu 
vongosu, pakʉta ʉNgʉlʉve avasyɨkɨle 
imbiivi tsa veene.”



ɄYɨɨsʉ akata, “Simoni, Simoni! Ʉlʉmanye vʉnonu ʉkʉta 
ʉSetano adoovile nʉ kwɨdɨkɨlwa ʉkʉvagela ʉnyie, 
ndʉwʉ ʉmuunu ipeeta ɨngano jya mwene. Lɨno ʉne, 
ndɨkʉdoovye kwa Ngʉlʉve, pakʉta ʉleke ʉkʉlʉleka 
ʉlwɨdɨko lwako kwane. Napeene, ʉpya ʉngʼilivukye 
ʉne, ʉvadʉlʉsaage avanino.”



ɄSimoni akamwanda akata, “Gwe Ntwa! Ʉne 
ndyɨsaawe ʉkʉva paninie nʉʉve jɨngave kwʉ 
kʉkʉngwa mu kɨkʉngwa, ndajɨve kwʉ kʉswa!” ɄYɨɨsʉ 
akamwanda akata, “Petulo! Ndikʉkʉvʉʉla ʉkʉta, 
ɨleelo ɨjɨ, wʉ ɨngʼongove najɨvɨkili, jʉwiiva ʉmbeelile ʉne 
kadatu ʉkʉta nʉmmanyili.”



Pwʉ ʉYɨɨsʉ akalʉta na 
vakongi va mwene kʉ 
kɨlɨmɨla kya mibɨkɨ 
ɨkyatambʉlwagwa 
Getisemani. Wʉ asiike 
ʉkʉ, akavavʉʉla avakongi 
akata, “Taami apa, ʉne 
ndilʉta ʉkʉ kukɨsaja.” 
Akɨsaja akata, “Gwe Daada, 
ɨngave jikwɨdɨngʼana, 
ndikʉkʉdoova ʉleke 
ʉkʉkɨtavʉla ɨkɨnywelo kya 
vʉkʉvɨlwa ʉvʉlʉti ʉvʉ, 
kɨnnyitsile ʉne!”



Pwʉ ʉYuuda akʉʉpɨlɨla ɨkɨpʉga kya vasikali paninie na 
valoleeli va tembile vaninie ʉkʉhʉma kʉ vavaha va 
vateeketsi na kʉ Vafalisayo, akavalongolela, 
vakalʉta kʉ kɨlɨmɨla ɨkyo, kʉnʉ vagegile 
inyaale, imuli ni silwɨlo. Baaho, 
mpamato pagati pa veene, 
akagɨda kʉ mbanda va 
nteeketsi ʉmbaha, 
akadumula ɨmbʉlʉkʉtʉ 
jya kʉndyo. ɄYɨɨsʉ akatsova 
akata, “Ɨlekelwe ʉkʉvomba 
ɨlyo!” Akiibata ɨmbʉlʉkʉtʉ 
jya mbanda ʉlya, akamponia.



Pwʉ avaanu valya vakamwibata ʉYɨɨsʉ, vakammɨlɨka 
mu nyumba jya nteeketsi ʉmbaha. ɄPetulo akava 
ikonga kʉvʉtale. Avaanu 
valya wʉ vasiike mu 
nyumba jya nteeketsi 
ʉmbaha, vakakotsa 
ʉmwoto pagati mu 
lʉvɨgo, vakataama 
valɨkwota. 
Namwene ʉPetulo 
akava ataamile 
paninie navo. 



Lɨno mpamato mu vavanda 
va nteeketsi ʉmbaha, 
ʉvɨ aale lʉkololwe va 
muunu ʉlya ʉvɨ ʉPetulo 
aadumwe ɨmbʉlʉkʉtʉ, 
akambʉʉtsa akata, “Ndeeti, 
naveeve ʉve ndɨkakʉweene 
wʉ ʉlɨ paninie nʉ Yɨɨsʉ mu 
kɨlɨmɨla kɨlya?” ɄPetulo 
akabeela ikange akata, “Ʉne 
naneene!” Ʉnsɨkɨ gʉʉgwa 
ɨngʼongove jɨkavɨka.
Apo, ʉPetulo akahʉma kʉnzi, 
akatengʉla ʉkʉlɨla siitso.



Kʉmbele, avavaha va Vayahudi valya
vooni vakɨɨma, vakammɨlɨka ʉYɨɨsʉ
kwa Pilato. ɄPilato akambʉʉtsa
ʉYɨɨsʉ akata, “Ndeeti, ʉve veeve
Nkʉlʉdeeva va Vayahudi?” ɄYɨɨsʉ
akamwanda akata, 
“Ʉve veeve ʉtsovile.” 
ɄPilato aanogwagwa
ʉkʉmbopola ʉYɨɨsʉ, pwʉ
akatsova navo ikange avaanu

valya. Napeene, aveene
vakoongeletsa ʉkwoveela siitso
valɨkʉta, “Ʉntovelele pa 
kɨdamingʼanie! Ʉntovelele
pa kɨdamingʼanie!”



Pwʉ kʉ vʉmalɨlo ʉPilato akanʼgotola 
ʉYɨɨsʉ kʉ veene pakʉta atovelelwe pa 
kɨdamingʼanie. Pwʉ avasikali 
vakantoola ʉYɨɨsʉ nʉ kʉhega nave. 
Wʉ vihega, ʉYɨɨsʉ akapɨmba 
ɨkɨdamingʼanie kya kʉntovelela, 
akahʉma mu vʉtsenge, akalʉta apoonu 
apaatambʉlwagwa Liheela lya Ntwe, 
ɨlitaawa ɨlɨ mu nzovele jya Kɨebulaniya 
viita Goligota. 



Wʉ vasiike palya, vakantovelela 
ʉYɨɨsʉ pa kɨdamingʼanie. Apoonu 
baaho apo vaalepwo avaanu 
avange vavɨlɨ ʉwʉ naveene 
vaatoveliilwe pa 
sidamingʼanie, 
mpamato 
ʉlʉvasu lwa 
kʉndyo, ʉjyʉnge 
ʉlʉvasu lwa kʉngʼɨgɨ.



Ʉkʉtengʉla akavalɨlo ka ntanato (6) pamuunyi, ʉkʉsika 
akavalɨlo ka budikakʉpamato (9), ɨngʼiisi jɨkagwa mu 
kɨlʉnga kyoni,  ɨlitsʉva pange lɨmulikage. Ɨlipasiya ɨlyale 
mu Vʉtaamo ʉVʉvalatse wa 
Ngʉlʉve, lɨkalendʉka pagati, 
lɨkɨgava pavɨlɨ ʉkʉhʉma 
kʉkyanya ʉkʉsika paasi.
Pwʉ ʉYɨɨsʉ akalɨla kʉ limenyu 
ɨlivaha akata, “Gwe Daada! 
Ndigotola ɨnumbula jyango 
mu sivoko syako.” 
Wʉ atsovile ago, 
akaswa.



Pwʉ ʉYusufu ʉva kʉ Alimataya 
akɨkangatsa, akalʉta kwa Pilato, 
akanʼdoova atoole ʉnsimba 
gwa Yɨɨsʉ. Ʉmuunu ʉjʉ 
aale mpamato va vahɨgi 
va nongwa ʉvɨ 
ɨɨmɨkiwaagwa na 
vaanu. 

Ikange namwene  
aapʉlɨkɨlaga ʉkwitsa 

kwa Lʉdeeva lwa 
Ngʉlʉve. 



Ʉmwene ʉYusufu akagʉla ɨsanda 
jya kʉnsɨɨlɨla, akiisa ʉnsimba gwa 
Yɨɨsʉ ʉgwale pa kɨdamingʼanie, 
akamʼbina. Pwʉ akanʼgonia 
mu vʉguli ʉwaajavilwe mu 
lʉvasu lwa lʉnalaawe, 
akabɨɨlʉsa ɨliganga, 
akadɨnda pa 
ndyango gwa 
vʉguli. 



Ɨkɨgono ɨkyakongile, ɨkyʉ kyale kɨgono 
kya Sabato, avavaha va 
vateeketsi na Vafalisayo 
vakalʉndamana kwa 
Pilato. Vakambʉʉla 
vakata, “Gwe ntwa, 
tukʉmbʉka ʉkʉta, 
ʉnsɨkɨ ʉnsyovi ʉlya 
wʉ mwʉmi, 
akatsovile akata, akatsovile

akata, ‘Wʉ
silʉtɨngʼiinie
isigono sidatu, 
jʉnditsʉʉka

ʉkʉhʉma
kʉ vaswe.’”



Pwʉ vakalʉta kʉ vʉguli, vakavɨɨka 
ɨkɨkolekelo mu liganga pakʉta, aleke 
ʉkʉvepwo ʉmuunu va 
kʉbɨɨlʉsa ɨliganga ɨlyo. 
Kʉvʉmalɨlo, avalongotsi 
avo, vakavaleka 
avasikali baaho 
pakʉta, valoleelage 
ʉvʉguli.



Pwʉ ɨkɨgono kya Sabato 
kɨkalʉtɨngʼania. Pavʉsiku wʉ 
kʉpitsiige kutandaalʉka, 
mu kɨgono kya Pamulʉngʉ, 
ʉMaliyamu Magadalena 
paninie nʉ Maliyamu 
ʉjyʉnge, vakalʉta 
kwilola ʉvʉguli 
vʉlya. 

Lola, ɨkɨlindima 
ɨkɨvaha 

kɨkalʉtɨngʼania.



Ʉnsuungʼwa va Ntwa akiika ʉkʉhʉma 
kʉkyanya, akahegelela pa vʉguli, 
akabɨɨlʉsa ɨliganga lɨlya kʉ 
lʉkanzi nʉ kʉtaamila. 
Avasikali avo wʉ 
vikʉmbona 
ʉnsuungʼwa 
ʉjwa vakadwada 
siitso, vakava nda 
              vaswe. 



Ʉnsuungʼwa ʉjwa akavavʉʉla avadala 
avo akata, “Muleke ʉkʉdwada! 
Ndɨlʉmanyile ʉkʉta mwitsile 
kukʉndonda ʉYɨɨsʉ, ʉvɨ 
vakantovelye pa 
kɨdamingʼanie. Napali 
apa, atsʉʉkile 
ʉkʉhʉma kʉ vaswe, 
ndʉwʉ 

akavavʉʉliige. Itsagi 
mulole ʉpwʉ 

vakanʼgoniitse.”



Pwʉ avadala avo, vakahega ngʼaningʼaani 
pa vʉguli kʉ lʉdwado ʉlʉhangile nʉ 
lʉhekelo ʉlʉvaha. Vakanyila 
ʉkʉbɨha kukʉvavʉʉla avakongi va 
Yɨɨsʉ ndʉwʉ ʉnsuungʼwa ʉjwa 
avavʉʉlile. 



Wʉ vilʉta kukʉvavʉʉla avakongi va
mwene, lola, ʉYɨɨsʉ akaaganila na
vadala avo, akavasaamusa, 
“Mapembelo!” Pwʉ vakahegelela
kwa Yɨɨsʉ, vakɨsaja kʉ mwene
kʉ nzɨla jya kʉmwibata
isilʉnde sya mwene. 



Kʉ vʉmalɨlo ʉYɨɨsʉ akavavonekela avakongi kɨtsigo nʉ 
mpamato (11) wʉ viilya ɨkyakʉlya. Akavakelemukila pa 
kʉleka ʉkwɨdɨka nʉ kʉva ni numbula inzito ʉkwʉpɨlɨla 

amamenyu ga vaanu avaambwene ʉYɨɨsʉ wʉ 
atsʉʉkile. ɄNtwa ʉYɨɨsʉ wʉ atsovile navo 

amamenyu ago, akatoolwa ʉkʉbɨha kʉkyanya, 
pwʉ akatsitaama kʉ kɨtaamilo kya vʉtwa, kʉ 

kɨvoko ɨkya kʉndyo ɨkya Ngʉlʉve. 

       Lola, ʉNgʉlʉve 
     aavaganile siitso 
     avaanu vooni va mu ɨlʉnga ʉmʉ. 
Ʉkʉkongana nɨɨlyo, aansuungʼile ʉMwana 
      va mwene ʉlʉdɨɨga, iitse, aswe pa 
 kʉvapoka avatulanongwa va mu kɨlʉnga 
     ʉmʉ, pakʉta ʉmuunu ʉvaveetsaga 
        ʉvɨ ikʉmwɨdɨka aleke ʉkʉjaga, 
            apeene akave ʉwʉʉmi 
                 wa sikutsooni.



Valooma 3:23
Lola, avaanu vooni vagalwike, ʉlʉgendo lwa veene 

naluvonia ʉwɨɨmɨkiwa wa Ngʉlʉve. 

Valooma 6:23
Lola, ʉmuunu ʉvaveetsaga ʉvɨ mbanda va vʉtulanongwa, 

ʉlʉhombo lwa mwene wʉ vʉswe wa sikutsooni. Lɨno 
ʉNgʉlʉve ikʉtʉpa ʉwʉʉmi wa sikutsooni, 

Vaebulaniya 9:27
Ikange ʉwʉʉmi ʉwa nalwiva lʉhombo, apeene lwiva 

lwokelo kʉ nzɨla jya Mesiya ʉYɨɨsʉ, ʉNtwa viitu. Ikange 
ndʉwʉ avaanu vooni vavɨɨkɨliilwe ʉkʉswa kapamato vʉvʉle 

pwʉ kʉkongage ʉkʉhɨgwa, 



Vaefeso 2:8,9 
Mwapokilwe kʉ lʉhʉngʉ lwa Ngʉlʉve ʉpwʉ mwamwɨdiike 

ʉYɨɨsʉ. Ʉvʉpoki ʉwa navuhʉmana ni mbombo tsiinyo, 
apeene kɨpeetsano vʉvʉle ʉkʉhʉma kwa Ngʉlʉve. Manya 

ʉvʉpoki ʉwa nalʉhombo lwa mbombo tsiinyo inonu itsʉ 
muvombile, ʉmuunu ʉvaveetsaga aleke ʉkwɨginia. 

Valooma 10:9,10 
Ikange lɨlɨ piipi nʉʉve, manya ʉngatsove kʉ ndomo gwako 

jyʉve ʉkʉta, “ɄYɨɨsʉ vɨ Ntwa,” nʉ kwɨdɨka mu numbula 
jyako ʉkʉta ʉNgʉlʉve aantsʉʉsiitse, ʉNgʉlʉve ikʉkʉpoka 
ʉve. Manya ʉmuunu ikwɨdɨka nɨ numbula jya mwene, pwʉ 

ivalɨlwa ʉkʉta inʼgolosu, ikange itsova nʉ ndomo gwa 
mwene jyʉmwene, pwʉ ipokwa.



Yohana 3:16,17 Lola, ʉNgʉlʉve aavaganile siitso avaanu 
vooni va mu kɨlʉnga ʉmʉ. Ʉkʉkongana nɨɨlyo, aansuungʼile 

ʉMwana va mwene ʉlʉdɨɨga, iitse, aswe pa kʉvapoka 
avatulanongwa va mu kɨlʉnga ʉmʉ, pakʉta ʉmuunu 

ʉvaveetsaga ʉvɨ ikʉmwɨdɨka aleke ʉkʉjaga, apeene akave 
ʉwʉʉmi wa sikutsooni. ɄNgʉlʉve naansuungʼe ʉMwana va 

mwene mu kɨlʉnga pakʉta avahɨge avaanu, apeene 
aansuungʼile pakʉta avapoke.

1 Yohana 5:11-13  Ʉwooleletsi ʉwa wʉ ʉvʉ: ɄNgʉlʉve 
atʉpye ʉwʉʉmi wa sikutsooni. Ʉwʉʉmi ʉwa tukʉwʉʉpɨlɨla 
ʉkʉhʉma kʉ Mwana va mwene. Ʉmuunu ʉvalɨ nʉ vʉhange 
nʉ Mwana va Ngʉlʉve, alɨ nʉ wʉʉmi ʉwa. Lɨno, ʉmuunu 

ʉntsila vʉhange nʉ Mwana va Ngʉlʉve, nalɨ nawo ʉwʉʉmi 
ʉwa. Ndikʉvavɨgɨla amamenyu ago, ʉnyie nyɨ mukʉlyɨdɨka 
ɨlitaawa lya Mwana va Ngʉlʉve, pakʉta mulʉmanye ʉkʉta 

mulɨ nʉ wʉʉmi wa sikutsooni. 

